
					ഈ താളിൽ തെറ്റുതിരുത്തൽ വായന നടന്നിരിക്കുന്നു
532 തലശ്ശേരി രേഖകൾ

എന്ന എഴുതി വരികയും വെണം. ശെഷം 200 തൊക്കും അയമ്പത പെട്ടി തെരയും
 ഞങ്ങൾക്ക കൊടുപ്പാൻ കല്പന ആയതിൽ ആയത ഇന്നെവരെക്ക വന്ന എത്തിയതുമില്ല.
 അതുകൊണ്ട നമ്മുടെ ആള താണിയന്നവൻ അവിടെ ഉണ്ടെല്ലൊ. കൽപ്പനപ്രകാരം
 ഒക്കയും തീക്കല്ലു 1000 കുടി അവന്റെ പക്കൽ കല്പിച്ചു കൊടുക്കയും വെണം. എന്നാൽ
 കളിതാക്ഷി സംവത്സരം ഫാല്ഗുനം 30 നു എഴുതിയത 974 മതിലെ മീനം 25 നു
 കർണ്ണാടകത്തിന്റെ പെർപ്പ മെടമാസം 1 നു വടകര എത്തി. മെടം 2 നു ഇങ്കിരിയസ്സ
 കൊല്ലം 1799 മത എപ്രിൽ മാസം 12 നു വടകരനിന്ന പെർപ്പാക്കിയത.

1151 J

1409 മത ബഹുമാനപ്പെട്ട ഇങ്കിരിയസ്സ കൊമ്പിഞ്ഞി സർക്കാരിലെക്ക കടത്തനാട്ട
 വടകര തെരുവത്ത കുറ്റിൽ മുത്തെട്ടിയാൻ എഴുതി കൊടുത്ത സങ്കടം അരജി. എന്നാൽ
 973 മത കർക്കിടക മാസം 5 നു രാത്രിയിൽ ഞാനും പാലയാടെൻ ചാപ്പനുമായിട്ട ഒരു
 പരിഷ കാരിയംകൊണ്ട കൊറെവാക്ക എടവാട ഉണ്ടായിടത്ത ചാപ്പൻ വടകര
 കച്ചെരിയിൽച്ചെന്ന ദൊറൊഖയൊട പറഞ്ഞാറെ വടകര കച്ചെരിയിൽ നിന്ന ശിപ്പായികൾ
 വന്ന എന്നകുട്ടി കച്ചെരിയിൽ കൊണ്ടവന്ന എന്ന തടുത്തതിന്റെ ശെഷം നീ ചാപ്പന
 വായിഷ്ഠാണം ചെയ്തതിന്ന എനക്ക 20 ഉറുപ്പിക കയിക്കുലി എനക്ക തരണമെന്ന
 ദൊറൊഖ പറഞ്ഞാറെ ഞാൻ ഒരുത്തന്നെ വായിഷ്ഠാണം ചെയ്ത എങ്കിലും ഒരുത്തന
 കയെറ പ്രവൃത്തിക്ക എങ്കിലും ഞാൻ ചെയ്തിട്ടുമില്ല. ആയത ഒന്നും കൂടാതെ നിങ്ങൾക്ക
 20 ഉറുപ്പിക കയിക്കുലി തരണമെന്ന പറഞ്ഞാൽ വലിയ സങ്കടമാകുന്നു എന്ന ഞാൻ
 ദൊറൊഖയൊട പറകയും ചെയ്തു. അങ്ങനെ പറഞ്ഞതിന്റെശെഷം രണ്ടമുന്ന
 ദിവസത്തെക്ക എന്ന തടവന്ന പറഞ്ഞ അയക്കാഞ്ഞതിന്റെശെഷം 12 ഉറുപ്പിക എന്നൊട
 ദൊറൊഖ കയിക്കുലി വാങ്ങി എന്ന തടവന്ന പറഞ്ഞയക്കയും ചെയ്തു. ആ ഉറുപ്പിക
 പന്ത്രണ്ടും സായ്പു അവർകളെ ദെയാകടാക്ഷം ഉണ്ടായിട്ട എനക്ക വാങ്ങിത്തന്ന
  അനുഭവിക്കുമാറാക്കിതരികയും വെണം. ഇതിന സാക്ഷി എന്നക്കൊണ്ട
 അഞ്ഞായംവെച്ച പാലയാടൻ ചാപ്പൻ തന്നെ ആകുന്നു. എന്നാൽ 974 മത കുംഭമാസം 12
 നു എഴുതിയ സങ്കടമരജി മെടമാസം 3നു ഇങ്കിരിയസ്സ കൊല്ലം 1799 മത എപ്രിൽ മാസം
 13 നു വടകര നിന്ന പെർപ്പാക്കിയത.

1410 മത ബഹുമാനപ്പെട്ട ഇങ്കിരിയസ്സു കൊമ്പിഞ്ഞി സർക്കാരിലെക്ക കടത്തനാട്ട
 താലൂക്കിൽ പറമ്പിൽ പുത്തൻ തെരുവത്ത എലിയൻ കെളപ്പൻ എഴുതി കൊടുത്തത.
 എന്നാൽ 974 മത മകരമാസം 5 നു അസ്തമിച്ച 25 നാഴികയാകുമ്പൊൾ വടകര കച്ചെരിയിൽ
 പാർക്കുന്ന മൊയ്തിയൻകുട്ടി മൂപ്പൻ പഴങ്കാവിൽ അസ്സനയും വരക്കുലെ കാക്കെച്ചിയ
ന്നവനയും കൊറൊൻ കുനീലെ പക്കുറെമ്മാറയും പഴെരി പക്കീനയും പുത്തൻ
 പീടികയിലെ കുട്ടിഅസ്സനയും മറ്റും ചില മാപ്പളമാരയും കുട്ടിക്കൊണ്ട വന്ന എന്റെ
 പൊര വളെഞ്ഞി വാതിൽ തൊറക്കന്ന വിളിച്ചു പറഞ്ഞതിന്റെശെഷം അകായിൽ ഉള്ള
 പെണ്ണുംപിള്ള പെടിച്ച വാതിൽ തൊറന്ന കൊടുത്താറെ ഈ വന്നട്ടുള്ള ആളുകൾ
 ഒക്കയും അകത്ത കടന്ന എന്നയും പന്ത്രണ്ട വയസ്സുള്ള എന്റെ മരുമകൻ കൊമപ്പനയും
 പിടിച്ച ഒരു കഴറ്റുമ്മൽ കെട്ടി വടകര കച്ചെരിൽ കൊണ്ടുവന്ന ഞാങ്ങള തടവിൽ
 പാർപ്പിച്ചതിന്റെശെഷം എന്റെ മരുമകൻ കൊമപ്പന കച്ചെരിന്നു കൂട്ടികൊണ്ട
 പൊകെണ്ടുന്നതിന അവന്റെ അമ്മ കുറ്റീൽ പൂത്തെട്ടിയാനൊട പറഞ്ഞാരെ ദൊറൊ
ഖയൊട പറയണ്ടതിന മണപ്പറത്ത കുഞ്ഞെൻ മായൻ മാപ്പെളെയൊട മൂത്തെട്ടിയാൻ
 പറഞ്ഞപ്പൊൾ ആ വർത്തമാനം ദൊറൊഖയൊട കുഞ്ഞമായൻ മാപ്പള പറഞ്ഞാറെ

